
বিএনপির স্থায়ী কমিটির সদস্য লে. জে. (অব.) মাহবুবুর রহমান বলেছেন, বর্তমান রাজনৈতিক সমস্যার সামাধান আন্দোলনের মাধ্যমেই করতে হবে। সহিংসতার পথে এ সংকটের সমাধান সম্ভব নয় বলে মনে করেন তিনি।
শুক্রবার জাতীয় প্রেস ক্লাবে অনুষ্ঠিত বাংলাদেশে গণতন্ত্রের অবস্থা শীর্ষক এক গোলটেবিল বৈঠকে তিনি এসব কথা বলেন। তিনি বলেন, সংগ্রাম হবে গণতন্ত্র ও জনগণের স্বার্থে। চলমান সংলাপ অব্যাহত থাকবে। সংলাপে আগ্রহী হয়ে উভয় দলকেই এগিয়ে আসতে হবে। সংলাপ হতে হবে দেশ ও জনগণের স্বার্থে। অধ্যাপক ড. এমাজউদ্দিন আহমদ স্বচ্ছতার ভিত্তিতে দেশে একাদশ সংসদ নির্বাচন দেয়া উচিত বলে পরামর্শ দেন।
সাউথ এশিয়ান ইয়ুথ পিস অ্যান্ড প্রসপারিটি সোসাইটি এ বৈঠকের আয়োজন করে। সংগঠনের চেয়ারম্যান নূরুল ইসলামের সভাপতিত্বে অনুষ্ঠিত সভায় আরও বক্তব্য রাখেন বিএনপির চেয়ারপারসনের উপদেষ্টা অ্যাডভোকেট আহমদ আজম, শিক্ষাবিদ অধ্যাপক ড. সৈয়দ আনোয়ার হোসেন, অধ্যাপক ড. ইউসুফ হায়দার, অধাপক দিলারা চৌধুরী, সাংবাদিক সাদেক খান, অধ্যাপক পিয়াস করিম প্রমুখ। মূল প্রবন্ধ উপস্থাপন করেন অধ্যাপক জুনায়েদ আল মামুন।
